
ASOSIDA TIBBIYOT OLIY 
TA’LIM MUASSASALARIDA 
INGLIZ TILINI O‘QITISH 
METODIKASI VA UNING 
EKSPERIMENTAL 
SAMARADORLIGI
Isroilova Eʼzoza Akmal qizi
O‘zbekiston milliy pedagogika universiteti tayanch doktoranti

Annotatsiya: Mazkur maqolada tibbiyot oliy ta’lim muassasalarida ingliz tilini o‘qitish metodikasini fanlararo aloqadorlik 
asosida takomillashtirishning nazariy-metodik asoslari va eksperimental samaradorligi yoritilgan. Tadqiqotda “Til-Fan-
Amaliyot” (TFA) konsepsiyasi, “Fanlararo lingvodidaktik ko‘prik” (FLK) modeli, terminologik kartalashtirishga asoslangan 
modulli o‘quv tizimi hamda “Inter-Med” multimedia platformasi ishlab chiqilgan. To‘rtta tibbiyot OTMida 130 talaba 
ishtirokida o‘tkazilgan kvazi-eksperiment natijalari matematik-statistik usullar (Styudent t-mezoni, χ²-mezoni, Koen effekt 
hajmi, Bespalko koeffitsiyenti) vositasida tahlil qilingan. Natijalar metodikaning an’anaviy yondashuvga nisbatan yuqori 
samaradorligini isbotlagan.

Kalit so‘zlar: tibbiy ingliz tili, fanlararo aloqadorlik, ESP, CLIL, terminologik kartalashtirish, lingvistik-kasbiy kompetentlik, 
effekt hajmi, kvazi-eksperiment.
Abstract: This article presents the theoretical-methodological foundations and the experimental effectiveness of 
improving the methodology of teaching English at medical higher education institutions on the basis of interdisciplinary 
connection. The study developed the “Language-Science-Practice” (LSP) concept, the “Interdisciplinary Linguodidactic 
Bridge” (ILB) model, a modular learning system based on terminological mapping, and the “Inter-Med” multimedia plat­
form. The results of a quasi-experiment conducted with 130 students at four medical universities were analysed using 
mathematical-statistical methods (Student’s t-test, χ²-test, Cohen’s effect size, Bespalko coefficient). The findings proved 
the higher effectiveness of the methodology compared with the conventional approach.

Key words: medical English, interdisciplinary connection, ESP, CLIL, terminological mapping, linguistic-professional 
competence, effect size, quasi-experiment.
Аннотация: В статье раскрываются теоретико-методические основы и экспериментальная эффективность 
совершенствования методики обучения английскому языку в медицинских высших образовательных учреж­
дениях на основе междисциплинарной связи. В исследовании разработаны концепция “язык–наука–практика” 
(ЯНП), модель “междисциплинарного лингводидактического моста” (МЛМ), модульная учебная система на основе 
терминологического картирования и мультимедийная платформа “Inter-Med”. Результаты квазиэксперимента с 
участием 130 студентов четырёх медицинских вузов проанализированы с помощью математико-статистических 
методов (t-критерий Стьюдента, χ²-критерий, размер эффекта Коэна, коэффициент Беспалько). Результаты дока­
зали более высокую эффективность методики по сравнению с традиционным подходом.

Ключевые слова: медицинский английский, междисциплинарная связь, ESP, CLIL, терминологическое картиро­
вание, лингвопрофессиональная компетентность, размер эффекта, квазиэксперимент.

KIRISH
Zamonaviy tibbiyot fani va amaliyotida ingliz tili ilmiy-kasbiy kommunikatsiyaning asosiy vositasiga aylanib 

bormoqda. Ilmiy-metrik tahlillarga ko‘ra, PubMed xalqaro platformasidagi 36 milliondan ortiq nashrning qariyb 
86,5 foizi ingliz tilida chop etilgan. Bo‘lajak shifokor uchun xalqaro adabiyotni o‘qish, bemor va hamkasblar bilan 
muloqot qilish hamda xalqaro sertifikatlarga tayyorgarlik ko‘rish nuqtayi nazaridan kasbiy ingliz tilini egallash 
klinik kompetentlikning ajralmas qismiga aylandi.

Biroq tibbiyot OTMlarida ingliz tilini o‘qitish metodikasi nazariy jihatdan yetarlicha integratsiyalashmagan. 
Ko‘pchilik metodikalar muammoning faqat bir qirrasini (terminologiya, baholash yoki axborot texnologiyalari) 

qamrab oladi; til, mutaxassislik mazmuni va amaliyot esa yaxlit emas, balki parallel o‘qitiladi. Til va mutaxas­
sislik kafedralari o‘rtasidagi metodik hamkorlik institutsional darajada tashkil etilmagan. Ushbu ziddiyat fanlararo 
aloqadorlik asosidagi yaxlit metodikani ishlab chiqishni dolzarb muammoga aylantiradi.

Mazkur maqolaning maqsadi - fanlararo aloqadorlik asosida tibbiyot OTMlarida ingliz tilini o‘qitishning 
yaxlit metodikasini nazariy asoslash va uning samaradorligini eksperimental yo‘l bilan isbotlashdan iborat.

MAVZUGA OID ADABIYOTLAR SHARHI
Maxsus maqsadlar uchun ingliz tili (ESP) nazariyasi T. Dudley-Evans va M.J. St John tomonidan chuqur 

ishlab chiqilgan bo‘lib, ular o‘quv mazmunini o‘rganuvchining real ehtiyojlari tahlili (needs analysis) asosida 
belgilashni ESP kursi dizaynining boshlang‘ich nuqtasi deb hisoblaydilar.

T. Hutchinson va A. Waters esa o‘rganuvchiga yo‘naltirilgan yondashuvni asoslaganlar.
D. Coyle, P. Hood va D. Marsh mazmun va tilni integratsiyalashgan o‘qitish (CLIL) konsepsiyasini rivojlan­

tirib, til va fan mazmunini o‘zaro foyda asosida birgalikda o‘qitish mumkinligini ko‘rsatganlar.
G. Ferguson va H. Basturkmen tibbiy ingliz tilini (EMP) o‘qitishning o‘ziga xos jihatlarini yoritganlar.
Raqamli ta’lim sohasida P. Mishra va M.J. Koehler ishlab chiqqan TPACK modeli texnologiya, peda­

gogika va mazmun bilimlarining kesishmasida samarali o‘qitish yuzaga kelishini asoslaydi. R. Puenteduraning 
SAMR modeli esa texnologiyadan foydalanishning oddiy almashtirish (substitution) darajasidan tortib ta’limni 
tubdan o‘zgartirish (redefinition) darajasigacha bo‘lgan bosqichlarini farqlaydi. O‘zbekiston pedagogikasida 
T.Q. Sattarov, D.U. Xoshimova, I.M. Tuxtasinov, I.X. Iminaxunova, D.D. Buranova kabi olimlarning tadqiqotlari 
kasbiy yo‘naltirilgan til ta’limi va terminologik kompetentlik masalalarini yoritgan.

Adabiyotlar tahlili shuni ko‘rsatadiki, ESP, CLIL va EMI yondashuvlari bir-birini to‘ldiruvchi, biroq o‘zaro 
almashtirib bo‘lmaydigan mavqelarni egallaydi va ularning hech biri, alohida olinganda, til va mutaxassislik 
kafedralari o‘rtasidagi hamkorlikni institutsionallashtirmaydi. Aynan shu bo‘shliq mazkur tadqiqotning ilmiy 
o‘rnini belgilaydi.

TADQIQOT METODOLOGIYASI
Tadqiqot nazariy-analitik va empirik bosqichlarni o‘z ichiga oldi. Nazariy bosqichda mazmun tahlili, qiyosiy 

tahlil va terminologik-komponent tahlil qo‘llanildi. Ishlab chiqilgan metodika to‘rtta innovatsiyani - “Til-Fan-
Amaliyot” (TFA) konsepsiyasi, “Fanlararo lingvodidaktik ko‘prik” (FLK) modeli, terminologik kartalashtirishga 
asoslangan modulli o‘quv tizimi hamda “Inter-Med” multimedia platformasini o‘z ichiga oladi. FLK modeli til 
va mutaxassislik kafedralari hamkorligini to‘rt darajada (strategik muvofiqlashtirish, metodik seminarlar, binar 
darslar va terminologik kartalashtirish) tartibga soladi (1-rasm).

1-rasm: FLK modelining tashkiliy mexanizmi - kafedralararo ko‘prik

Empirik bosqichda tenglashtirilgan nazorat guruhli kvazi-eksperiment (nonequivalent control group pretest–
posttest design) qo‘llanildi. Talabalar o‘quv rejasi bilan shakllangan tabiiy akademik guruhlarga biriktirilgani 
sababli tasodifiy taqsimlash o‘rniga guruhlar mos ravishda taqsimlandi va boshlang‘ich tenglik statistik jihatdan 
asoslandi. Eksperiment to‘rtta tibbiyot OTMida (TDTU, SamDTU, ADTI, FarJSTI) 130 talaba ishtirokida (tajriba 
guruhi - 65, nazorat guruhi - 65) o‘tkazildi.

munikativ (30) va motivatsion (20) - jami 100 ball.
Baholash vositalarining ishonchliligi va validligi psixometrik ko‘rsatkichlar bilan tasdiqlandi:

•	 KR-20 = 0,841;

•	 Kronbax α = 0,793;

•	 mazmuniy validlik CVR = 0,948 (Lawshe usuli); ekspert baholari muvofiqligi ICC = 0,941.

Natijalar Styudent t-mezoni, χ²-mezoni, Koen effekt hajmi (d) va Bespalko o‘zlashtirish koeffitsiyenti (Ka) 
vositasida tahlil qilindi.

TAHLIL VA NATIJALAR
Dastlabki kesimda tajriba va nazorat guruhlari barcha mezonlar hamda umumiy ko‘rsatkich bo‘yicha 

statistik jihatdan farqlanmadi (TG 52,53 ± 4,93; NG 51,88 ± 5,04; t = 0,74; p = 0,461), daraja taqsimoti ham teng 
bo‘ldi (χ² = 1,34; p = 0,51). Boshlang‘ich tenglik yakuniy farqni eksperiment ta’siriga bog‘lash imkonini beradi. 
Dastlabki kesim ma’lumotlari 1-jadvalda keltirilgan.

1-jadval: Dastlabki kesim natijalari (mezonlar bo‘yicha, M ± SD)
Mezon (maks.) TG (n=65) NG (n=65) t p

Terminologik (25) 12,02 ± 2,87 11,68 ± 2,22 0,75 0,453
Kognitiv-integrativ (25) 11,29 ± 2,42 11,66 ± 3,65 −0,68 0,498
Ogʻzaki-kommunikativ (30) 19,10 ± 2,51 18,35 ± 2,16 1,83 0,069
Motivatsion (20) 10,12 ± 1,17 10,20 ± 1,06 −0,39 0,695
UMUMIY (100) 52,53 ± 4,93 51,88 ± 5,04 0,74 0,461

Yakuniy kesimda tajriba guruhi umumiy ko‘rsatkich va to‘rtta mezondan uchtasi bo‘yicha nazorat guruhidan 
ustun keldi. Ustunlik kognitiv-integrativ (t = 2,73; p = 0,007), og‘zaki-kommunikativ (t = 2,97; p = 0,004) va moti­
vatsion (t = 3,96; p < 0,001) mezonlar bo‘yicha statistik ahamiyatli bo‘ldi. Terminologik mezonda farq (t = 1,43; 
p = 0,155) ahamiyatli darajaga yetmadi, chunki har ikkala guruh ham terminologiyani bir xil darajada o‘rgangan. 
Mezonlar bo‘yicha qiyosiy tahlil 2-rasmda keltirilgan.

2-rasm: Yakuniy kesim natijalari - mezonlar bo‘yicha qiyosiy tahlil (TG va NG)

Ichki o‘sish tahlili farqni yanada aniq ko‘rsatadi: tajriba guruhida o‘sish +7,80 ball (t = 8,86; p < 0,001), 
nazorat guruhida esa atigi +4,04 ball (t = 4,70; p < 0,001) bo‘ldi. Ya’ni tajriba guruhi o‘sishi qariyb ikki baravar 
yuqori. Guruhlararo o‘rtacha farq 4,41 ballni tashkil etdi, 95 % ishonch oralig‘i [2,71; 6,11] nolni o‘z ichiga 
olmaydi. Standartlashgan effekt Koen mezonlari bo‘yicha katta bo‘ldi: d = 0,891.

Bespalko o‘zlashtirish koeffitsiyenti tajriba guruhida 0,5 mustahkamlik chegarasidan yuqori (Ka = 0,603), 
nazorat guruhida esa Ka = 0,559 bo‘ldi. Sifat jihatidan o‘zgarish daraja taqsimotida yaqqol namoyon bo‘ldi: 
tajriba guruhida reproduktiv daraja 42 %dan 3 %ga tushdi, kreativ daraja esa 5 %dan 42 %ga ko‘tarildi. Dast­
labki kesimda teng bo‘lgan daraja taqsimoti (χ² = 1,34; p = 0,51) yakuniy kesimda sezilarli farqlandi (χ² = 18,81; 
p < 0,001). Yakuniy samaradorlik ko‘rsatkichlari 3-rasmda umumlashtirilgan.

3-rasm: Metodika samaradorligining yakuniy ko‘rsatkichlari va gipoteza tekshiruvi

Barcha ko‘rsatkichlar (d = 0,891; Ka (TG) = 0,603; η = 1,079; χ² = 18,81; t = 5,08; p < 0,001) metodikaning 
yuqori samaradorligini tasdiqladi. Shu asosda nol gipoteza (H0) rad etildi va muqobil gipoteza (H1) qabul qilindi, 
ya’ni fanlararo aloqadorlik asosidagi metodika bo‘lajak shifokorlarning lingvistik-kasbiy kompetentligini rivojlan­
tirishda an’anaviy metodikaga nisbatan ancha samarali ekani ilmiy asoslandi. Yakuniy samaradorlik ko‘rsat­
kichlari 2-jadvalda umumlashtirilgan.

2-jadval: Effekt hajmi, mustahkamlik va samaradorlik ko‘rsatkichlari
Koʻrsatkich Qiymat Talqin

Koen effekt hajmi (d) 0,891 katta effekt (≥ 0,8)
Oʻrtacha farq (95% ishonch) 4,41 [2,71; 6,11] ishonchli; nolni chetlaydi
Bespalko Ka (TG) 0,603 oʻzlashtirish taʼminlangan (≥ 0,5)
Bespalko Ka (NG) 0,559 chegara atrofida
Samaradorlik η (TG/NG) 1,079 TG 7,9% yuqori
χ² (daraja taqsimoti) 18,81 (p < 0,001) sifat jihatidan farq

XULOSA VA TAKLIFLAR
Tadqiqot fanlararo aloqadorlik asosida tibbiyot OTMlarida ingliz tilini o‘qitish metodikasini takomillashti­

rish bo‘yicha nazariy asoslangan va amalda tasdiqlangan yaxlit yechimni taqdim etdi. Nazorat qilingan ko‘p 
markazli kvazi-eksperiment sharoitida metodika an’anaviy yondashuvga nisbatan katta va statistik ahamiyatli 
ustunlikni (d = 0,891; t = 5,08; p < 0,001) ko‘rsatdi; tajriba guruhida o‘zlashtirish ta’minlandi va kreativ darajaga 
ko‘tarilgan talabalar ulushi sezilarli darajada oshdi.

Tadqiqot natijalari asosida quyidagi tavsiyalar ishlab chiqildi:

1)	 tibbiyot OTMlarida “Tibbiyotda ingliz tili” fani o‘quv dasturini takomillashtirishda mutaxassislik fanlari bilan 
muvofiqlashtirilgan mazmun bloklaridan foydalanish;

2)	 til va mutaxassislik kafedralari hamkorligini FLK modeli asosidagi reglament orqali tartibga solish;

3)	 terminologik kartalashtirishga asoslangan modulli tizim va tibbiy izohli terminologik lug‘atdan foydalanish;

4)	 “Inter-Med” platformasini o‘quv jarayoniga keng joriy etish. Metodikaning universalligi uni boshqa nofilologik 
yo‘nalishdagi OTMlarga ham moslashtirib joriy etish imkonini beradi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

